

Врз основа на член  163 став 1 точка 1, а во врска со член 139 став 4 од Законот за пензиското и инвалидското осигурување (,,Сл.весник на РМ” бр.80/93, 3/94, 14/95, 71/96, 32/97, 24/00, 96/00, 50/01, 85/03, 50/04, 4/05, 101/05, 70/06 и 153/07) Управниот одбор на Фондот на пензиското и инвалидското осигурување на Македонија, на седницата одржана на 01.04.2008 година, донесе 
П Р А В И Л Н И К
ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА ОРГАНИЗАЦИЈАТА, СОСТАВОТ И НАЧИНОТ НА РАБОТА 
НА КОМИСИЈАТА ЗА ОЦЕНА НА РАБОТНАТА 
СПОСОБНОСТ
Член 1
               Во Правилникот за организацијата, составот и начинот на работа на Комисијата за оцена на работната способност (“Службен весник на Република Македонија” број 88/2004), во членот 9 зборовите:”односно член на Комисијата за утврдување на комплетност и уредност на документацијата, можат да учествуваат”  се заменуваат со зборовите:” може да учествува”.
Член 2

     Во членот 17 по зборот: “од” зборовите: Комисијата за утврдување на комплетност и уредност на документацијата се заменуваат со зборовите: “од лекарот од подрачнта единица на Стручната служба на Фондот, кој ја утврдува комплетноста и уредноста на документацијата”.
Член 3

   Во членот 20  став 1 по зборовите: ,, лекар и,,  зборовите ,, лекарската Комисија на Фондот за здравствено осигурување на Македонија,, се бришат.

   Во ставот  2 по зборовите: “ го доставува „ зборовите: “до Комисијата за утврдување комплетност и уредност на документацијата се заменуваат со зборовите: “до лекарот во надлежната подрачна единица на Стручната служба на Фондот”.
         Во ставот 3  по зборот: “барања „  зборовите: “на работното место на кое осигуреникот е распореден и кои ги врши” се заменуваат со зборовите:     “на сите работи кои одговараат на неговите телесни  и психички способности, а се сметаат дека одговараат и на неговите досегашни работи”.
        Во ставот  4 зборовите: “работното место” се заменуваат со зборовите „досегашни работи”.
Член 4

Членот 21 се менува и гласи:
             Комисијата утврдува дека кај осигуреникот настапила намалена  работна способност, кога ќе се утврди дека  кај осигуреникот работната способност е трајно намалена за повеќе од половина во споредба со физички  и психички здрав осигуреник со исто или слично образование и способност (професиосна неспособност за работа).  
Член 5

Во членот 23 зборовите: “загубена работна способност” се заменуваат со зборовите: “општа неспособност за работа”.
Член 6

Членот 24 се менува и гласи:
            “Ако во постапката за оцена на работната способност се  утврди дека осигуреникот не е способен да ги врши досегашните работи со полно работно време, Комисијата може да донесе наод, оцена и мислење дека кај именованиот  постои професионална неспособност за работа и осигуреникот по пат на професионална рехабилитација да се оспособи за работа со полно работно време на друга работа, утврдувајќи во наодот  за која работа може да се изврши професионалната рехабилитација, имајќи ја предвид стручната подготовка која одговара на  работите што ги вршел осигуреникот  на својата работа пред настапување на инвалидноста и  местото каде ќе се врши рехабилитацијата.”
Член 7

 Членот 25 се менува и гласи:
  “Во постапката на утврдувањето на  другата работа на која може да се рехабилитира и работи осигуреникот задолжително учествува и работодавецот каде осигуреникот е вработен. 
За правилно определување на работата за која може осигуреникот да се рехабилитира, работодавецот е должен да достави и акт за организација и систематизација, доколку согласно закон е во обврска да го поседува.”
Член 8

Во членот 26 став  1, во точката 6, зборовите во заградата: “загубена, намалена односно преостаната работна способност” се заменуваат со зборовите: “општа неспособност за работа или професинална неспособност за работа”.

Точката 10 се менува и гласи:
10) Ден на задолжителен контролен преглед за проверка на инвалидноста, односно неспособност на работа врз основа на која се стекнува право на пензија;

Точката 11) се менува и гласи:
11) Образложение  на наодот,оцената и мислењето.

Точките 12 и 13  се бришат.
Член 9

Во членот 27  став 2 зборовите: “преоцена-ревизија” се заменуваат со зборот: “ревизија”.
Член 10
Во членот 30 по зборовите: “постоење на: зборовите: “загубена работна способност” се заменуваат со зборовите: “општа неспособност за работа”.
Член 11
Насловот на главата “повторна оценка на работната способност” се заменува со насловот: “контролен преглед на корисниците на права”, а членот 32 се менува и гласи:
 Кога  во постапката на оцена на работната способност се  утврди постоење на иналидност за остварување  право на пензија, Комисијата определува рок за вршење на задолжителен контролен преглед, освен во  случаите кога причина за инвалидност  се следните болести:
1) Малигни заболувања по хемио и радио терапија како и операции
2)Ампутации на екстеремитети
3) Тешки траума со трајни деформитети
4) Ревматски дегенеративни болести на зглобовите и кичмениот столб, со невролошки испади и состојби по операција
5) Хронични психози со почетна детериорација на личноста
6) Цереброваскуларни инзулти со доцни и трајни неврлошки консеквенци и психооргански синдром
7) Тешки дегенеративни невромускулни заболувања и вродени и стекнати миопатии
8) Демиелинизирачки болести
9) Екстрапирамидални заболувања
10) Ментално инсуфициентни личности со ИЉ < од 50 и повеќекратни попречености во развојот
11) Генетски заболувања
12) Системски болести во напредната фаза
13) Дијабетес со секундарни терминални компликации
14) Малигна хипертензија со докажани промени на очното дно, срцето и бубрезите
15) Состојба по операција на срце, а ако е ЕФ < 50 по завршена рехабилитација
15) Примарни кардиопатии
16) Хроничи опструктивни болести на белите дробови терминална фаза
17) Слепило, смалување на видното поле за 10% и повеќе
18) Состојби со терминални знаци на цироза на црниот дроб
19) Дијализа
20) Кога врз основа на медицинската документација трајно е утврдена инвалидност од страна на странскиот носител на социјалното осигурување
21) Кога осигуреникот на денот на утврдување на инвалидноста имал навршени 57 (жена) односно 59 (маж) години на живот
22) Кога ќе се утврди неспособност за самостоен живот и работа од рано    
детство кај дете за стекнување право на семејна пензија по основ на 
неспособност за работа.
Член 12
Во 33 по зборот: “ член” се додаваат зборовите: “ 46 и„

Член 13

Членот 34 се менува и гласи:
(1) При повторна оцена на состојбата на инвалидноста и телесното оштетување, Комисијата донесува Наод, оцена и мислење на образец број 4.
(2) При донесување на наодот, оцената и мислењето, Комисијата треба да ги има предвид и тоа:
 - поранешни мислења на Комисијата за оцена на работната способност и на Комисијата за ревизија;
- дијагнози на болестите кои настанале  по извршениот последен комисиски преглед и шифра на на дејноста на болеста;
- дали се настанати такви промени во здравствената состојба кои се од влијание на порано утврдената инвалидност (влошување, односно подобрување на здравствената состојба или нов случај на инвалидност);
-  повторна оценка на  преостаната работната способност на осигуреник кој не бил упатен на професионална рехабилитација или осигуреник  на кој му е признато право на рехабилитација, но тој не може да се рехабилитира на претходно одредената работа.
Член 14

Во насловот: “доставување  на наодот за преоцена-ревизија”  и во членот 35, зборот: “преоцена” се брише.
Член 15

Во членот  38 став 1 алинеја 2  зборот: “преоцена” се заменува со зборот: “ревизија, а во алинеја 4 зборовите: “преквалификација” или доквалификација” се заменуваат со зборовите: “професионална рехабилитација”.
Член 16
По членот 39 се додава нов член 39-а кој гласи:
“До определување на лекарот од членот 32 став 1 од Законот за изменување и дополнување на Законот за пензиското и инвалидското осигурување (“Службен весник на Република Македонија” број 153/2007), проверката на комплетноста и уредноста на документацијата ќе ја врши Комисијата за утврдување на комплетност и уредност на медицинската документација”.
Член 17
          Овој  Правилник влегува во сила осмиот ден од денот на објавување во “Службен весник на РМ”, а  ќе се применува од 01 јануари 2008 година

                                                                                           ПРЕТСЕДАТЕЛ,







   Ангел Максимов



О б р а з л о ж е н и е
      Со Законот за измени и доплнувања на Законот за пензиското и инвалидското осигурување, објавени во “Службен весник на Република Македонија” број 153/2007, кој се применува од 1 јануари 2008 година се изврши промена на дефиницијата на инвалидност како и измени во останатите сегменти во постапката на оценката на работната способност. 
     Со членот 8  од споменатите измени, инвалидност постои кога кај осигуреникот, поради промени во здравствената состојба која не може да се отстрани со лекување, работната способност е трајно намалена за повеќе од половина во споредба со физички и психички здрав ,осигуреникот со исто или слично образование и способност (професионална неспособност за работа), а инвалидност постои и кога кај осигуреникот поради промени во здравствената состојба, која не може да се отстрани со лекување, ќе настане трајно губење на работната способност (општа неспособност за работа).
   Врз основа на општата неспособност ќе се остварува инвалидска пензија, а врз основа на професионалната неспособност ако е утврдена до 50 години, право на професионална рехабилитација, а над таа возраст, право на инвалидска пензија.
   Исто така, како своја работа  на која  се оценува работната способност  со овие новели се дефинира како сите  работи кои одговараат на неговите телесни и психички способности, а се  смета дека одговараат на неговите досегашни  работи.
    Понатаму со овој закон (член 32) се утврдува дека во постапката за утврдување на инвалидност, односно неспособност за работа, комплетноста и уредноста ба документацијата ќе ја утврдува лекар во подрачна единица на стучната, служба на Фондот, а со преодно решение содржано во членот 58 е регулирано дека до определување на лекар по подрачната  единица, комплетноста на документацијата ке ја извршува  сегашната Комисијата за комплетност.
  Како значајно прашање во врска со оценката на работната способност е членот 34 став 2 каде е утврдено дека на задолжителен контролен преглед не подлежи корисник на пензија за одделни заболувања утврдени со Правилникот за организацијата, составот и начинот на работа на Комисијата за оцена на работната способност што е предмет на регулатива на овој акт.
  Имајќи ги предвид наведените измени и дополнувања во Законот за изменување и дополнување на Законот за пензиското и инвалидското осигурување се наметна потреба од соодветтни измени и дополнувања на Правилникот за работа на Комисијата што се предлагаат со овој Правилник.
Скопје,  март  2008 година

